
2026جون15گوجری نيوز بليٹن  
*********************** 

 يوه آکاشوانی  جموں  ہے   عبيدالرحمان  تے نصرت  تيں  خبر  سُنو ۔ 
******************* 

HEADLINES 
۔وزير  اعلی  عمر  عبدالله  نے  پورا  جموں  کشمير  غے  اندر  محرم  وستے  کی  گئی   ١

نانہہ  ہدايت  جاری  کی  ہيں  کہ  وے     تيارياں غو  جائيزو  ليو  ہے  تے  متعلقہ  محکماں
 تمام  تر  انتظامات  نانہہ  يقينی  بناويں۔ 

۔  وزير  اعلی  عمر  عبدالله  نے  سيول  سيکرٹريٹ  سرينگر  مانہہ  چهاتی  غا کينسر  غا   ٢
 مفت  معائنہ  نانہہ  ہری  جهنڈی  دسی  ہے۔ 

۔  سوموتی  اماوسيا  گا  موقعہ  ور  اج  ہزاراں  غی  تعداد  مانہہ  عقيدت  منداں  نے  شری  ٣
بڈها  امرناته  شرائين ور  پوجا  کی۔    
ٹک  غا  سی ايف  ٹی  آر  آئی  اداره  ۔ ادهمپور  غی  جی  آئی  ٹيک  کلاڑی  اس  وقت  کرنا۴
مانہہ   تکنيکی  مرحلاں  تيں  گزرے  کرے۔    
۔  ہماچل  پرديش  غا  گورنر  کويندر  گُپتا  نے  پاکستانی  مقبوضہ  جموں  کشمير  غی   ۵

 حاليہ  صورتحال  ور  تشويش  غو  اظہار  کيو  ہے 
******************** 

CM MUHARRAM  ARRANGEMENTS 
وزير  اعلی  عمر  عبدالله  نے  اج  ايک  اعلی  سطحی  ميٹنگ  غے  دوران  پورا  جموں   
کشمير  مانہہ  محرم  غی تيارياں  گو  جائيزو  ليو  تے  تمام  متعلقہ  محکماں  نانہہ  ہدايت   
جاری  کی  ہيں  کہ  وے  محرم  گو  تہوار   منان  وستے  تمام  تر  انتظامات  نانہہ  يقينی   

بناويں  ۔اس  ميٹنگ  غے  دوران  نائيب  وزير  اعلی  سريندر  چوہدری  کابينہ  وزرائ  کئی   
اعلی  افسر  تے  شيعہ  تنظيماں  غا  نمائنداں شامل  تها  ،  وزير  اعلی  نے  اس  موقعہ  ور   

تر      عقيدت  منداں  غی  سہوليات  تے  تحفظ  غی اہميت  ور  زور  پايو  تے  کہيو  کہ  تمام
انتظامات  وقت  رہتيں  مکمل  کيا  جئيں  تانجے  محرم  غا  موقعہ  ور  ماتم  غا  مزہبی   

اجتماع  تے  دوجی  رسومات  نانہہ  بغير  کسے  دقت  تيں  وقار  غے  نال  ادا  کيو   
 جاسکے۔ 

****************** 
CM  BREAST  CANCER  SCREENING 

وزير  اعلی  عمر  عبدالله  نے  اج  سيول  سيکرٹريٹ  سرينگر  مانہہ  چهاتی  غا  کينسر  غی  
مفت  جانچ  سيوا  نانہہ  ہری  جهنڈی  دسی  بهارتيہ  ہوائی  اڈه  اتهارٹی  غا  تعاون  نال  چايا   
گيا  اس  قدم نانہہ   انڈيا  ٹرن پنک  غی طرفوں زمينی  سطح  ور  عملايو  جے  غو   تے    

ياه  تنظيم  کشمير  غا  دور  دراز  علاقاں  مانہہ  چهاتی  غا  کينسر  بارے  خواتين  مانہہ   
بيداری  پيدا  کرن غے  نال  نال  وقت  رہتاں  اس  بيماری  غی تشخيص  تے  علاج  متعلق   

ں   وی  بيادری  نانہہ  عام  کرے  غی  ۔وزير  اعلی  نے  اس  کاوش  نانہہ  سہراتاں  وا
خواتين  غی  صحت  متعلق  عوامی  بيداری  غی اہميت  ور  زور  پايو  ۔اس  موقع  ور   
صحت  غی  وزير  سکينہ  اتو  تے  وزير  اعلی  گا  صلاح  کار  ناصر  سوگامی  وی   

 موجود  تها۔ 



***************** 
SOMVATI AMAVASAYA  POONCH 

اج  پونچه  مانہہ  شری  بڈها  امرناته  شرائين  ور  بڑی  تعداد  مانہہ  عقيدت  منداں  نے   
حاضری  دتی  تے  علاقہ  غے  اندر  امن  ترقی،  تے  خوشحالی  وستے  پوجا  کی  اج   
سويرے  ہی  بڑی  تعداد  مانہہ  لوگ  مزہبی  روايات  نانہہ  جوش  و  خروش  نال  مناتا   
ديکهيا  گيا  اس  دوران  عقيدت  منداں  نے  روايتی  پوجا  تيں علاوه  بجن  گايا،  شرائين  

انتظاميہ  نے  ضلع  انتظاميہ  تے  حفاظتی  ايجنسياں  نال  مل  غے  اس  تہوار  وستے  بڑا   
پيمانہ  ور  انتظام  کيا  تها۔اس  موقع  ور  آکاشوانی  غا  خبراں  آلا  شعوبہ  سنگ  گل  کرتا   

اں  ايک  پُجاری  پنڈت  ارون  نے  اس  طرح  کہيو۔۔۔۔۔۔۔۔۔ و  
******************* 

YOGA  SESSION  POONCH 
بين  العقوامی  يوگا  غا  تہاڑا  گا  سلسلہ  مانہہ  محکمہ  تعليم  نے  گورنمنٹ  ہائی  سکول   
ديگوار  مالداليان،  پونچه  مانہہ  بهارتی  فوج  غا  تعاون  تيں  طلبہ  تے  مقامی  گراں  گا   
لوکاں  واسطے  ايک  خصوصی  يوگا  سيشن  گو  انعقا د  کيو۔اس  پروگرام  مانہہ  طلبہ،   

مقامی  باشنداں  تے  برادری  غا  افراد  نے    بڑی  تعداد  مانہ  شرکت  کی  ۔اس  موقع  ور   
يوگا  تيں  جسمانی  تے  ذہنی  صحت ،  غی  اہميت نانہہ  اجُاگر  کيو  گيو ۔تقريب  سنگ   

   خطاب  کرتا  واں  ،  ماسٹر  ٹرينر  ، اجے  اتُم  نے  کہيو  کہ  يوگا  صحت  مند  طرز
زندگی  اپنان  غو  ايک  موثر  ذريعو  ہے۔  اس  بارے  مزيد  جانکاری  ديتا  واں  اسکول  غا  

نوڈل  افسر،  درشن  کمار  نے  اس  طرح  کہيو۔۔۔۔۔۔۔۔۔۔۔۔   
****************** 

DC  RAJOURI ROAD  SAFETY 
ڈی  سی  راجوری  ابهيشيک  شرما  نے  ضلع  روڈ  تحفظ  کميٹی  غی  ايک  ميٹنگ  غی   

تانجے  ضلع  غے  اندر  سڑک  ور  کيا  گيا  حفاظتی  انتظامات  غو  جائيزو      صدارت  کی
ليو  ۔  اس  دوران  تمام  شراکت  داراں  غا  سانجہ تال  ميل  نال  سڑک  حادثاں  ور  قابو  پان  

غی  گل  کہی  گئی۔ ڈی  سی  موصوف  نے  متعلقہ  محکمہ  نانہہ  ہدايت  جاری  کی  کہ    
وے  سڑک  حادثاں آلی  جگہاں  غو  معائنو  کريں تے  اس  بارے  موثر  اقدامات  کريں ۔   

ڈی  سی  موصوف  نے  قومی  شاہراه  غے  کنڈے  بنيا  اسپتال  نانہہ  مزيد  فعال  بنان  غی   
ضرورت  ور  ورشنی  پائی  تانجے  حادثہ  غا  شکار  افراد  غی  فوری  مدد  تے  علاج   

 معالجو  کيو  جاسکے۔ 
******************* 

KALADI CHEESE 
کلاڑی  پنير  جموں  کشمير  غا  ادهمپور  ضلع  تيں  ايک  جی  آئی  ٹيگ  اشيائ  فی الحال  

عالمی  معيار  غا  مرکزی  خوراک  تکنيکی  تحقيقی  اداره  مائسور  کرناٹک  مانہہ  تکنيکی   
مداخلت  تيں  گزرے  کرے ۔اس  وقت  تک حاصل  ہويا  نتائج  مانہہ  معيار  ساخت  يا   

دن  تک  فرج  مانہہ  محفوظ   21غزائيت  غی  قيمت  ور  سمجهوتو  کيے  بغير  کلاڑی  نانہہ 
رکهيو  جانو  شامل  ہے۔اگلا  مرحلہ مانہہ  اس  روايتی  خوراک  پروڈکٹ  نانہہ  تجارتی    

سطح  ور  مزيد  توسيع  دتی  جے  غی جس  نانہہ  بکه  بکه  خوراکاں  مانہہ  شامل  کرغے  
جاسکے غو  ۔  سی  ايف  ٹی آر  آئی  مائسورو  وہی  ادارو  ہے  جس  نے    استعمال  کيو   

پہلاں  تکنيکی  طور  ور  ميک ڈونر  کمپنی  غی طرفوں  موٹا  اناج  غی  بکه بکه  اشيائ   
 بنان  مانہہ  مدد  کی  تهی۔ 



********************* 
HP GUV POJK 

ہماچل  پرديش  گا  گورنر  کويندر  گپتا  نے  پاکستان  مقبوضہ کشمير  غی  صورتحال  ور   
تشويش  گو  اظہار  کيو۔  انُہاں نے  کہيو  کہ  اتُ  غا  لوکاں  نانہہ  اپنا  حقوق  تيں  محروم   

رکهيو  جارہيو  ہے   تے  انُہاں  نانہہ  بکه  بکه  مشکلات  غو  سامنو  کرنو  پے  رہيو   
ہے۔آکاشوانی  غا  خبراں  آلا  شعوبہ  سنگ  گل  کرتا  واں  انُہاں نے  کہيو  کہ  موصول   

ہوئی  اطلاع  غے  مطابق،  علاقہ  غی  عوام  پريشانياں  تے  انتظاميہ  غی   زيادتياں  غو   
ستان   غا  حالات  غو  حوالو  ديتا  واں  کہيو  کہ  اسُ  وقت  پاک 1971شکار  ہيں۔  انُہاں  نے

مانہہ  بڑا  سياسی  تے  فوجی  واقعات   پيش  آيا  تها  تے  اج  پاکستان  مقبوضہ  کشمير   
مانہہ  وی  اسی  طرح  گو  ماحول  نظر  آ رہيو  ہے۔  اس  بارے  مزيد  گل  کرتا  واں  جناب  

کويندر  گُپتا  نے  اس  طرح  کہيو۔۔۔۔۔۔۔۔۔۔۔۔    
******************** 

NRLM  RBN 
ضلع  رام  بن  مانہہ  قومی  ديہی  روزگار  مشن  غے  تحت  خواتين  نانہہ  فائدو  پُج  رہيو   

سا ل  غی  عمر  غا  افراد    نانہہ  خود  روزگار    50تيں  18ہے۔  اس  سکيم  غے  ذريعے  
واسطے  کاروباری تے  ہنُر  مندی  غی  تربيت  فراہم  کی جے  ۔  يوه  ديہی  ترقی  بارے   
پروگرام  ہے  جس  گو  مقصد  غريب  خانداناں  نانہہ  اپنی  مدد  آپ  گروپ  مانہہ  منظم   

کرنو  ، انُہاں نانہہ  مالی  سہوليات  ، ہنُر  مندی  غی  تربيت  تے  پائيدار  روزگار  غا  مواقع  
الانہ  فراہم  کرنا  ہے۔آپنی  مدد  آپ  گروپ  نانہہ ترے  لکه  روپيہ  توڑی  گا  قرضہ  ور  س 
فی  صد  سود  غی  شرح  گا  حصاب  سنگ،   قرض  فراہم  کرے۔  اپنا  تجربات  سانجہ    7 

کرتا  واں  رام  بن  غی  ايک  آپنی  مدد  آپ  گروپ  غی  ايک  مستفيد  خواتين،  ببلی  ديوی  
نے  اس  طرح  کہيو۔۔۔۔۔۔۔۔۔۔۔۔۔    

******************* 
CYCLE  RALLY  POONCH 

وزير  اعظم  نريندر  مودی  غی  فٹ  انڈيا  مہم  غے  تحت  صحت  مند  تے  فعال  طرز   
زندگی  نانہہ  فروغ  دين  غی  تجويز  و ر  عمل  کرتا  واں  محکمہ جسمانی  تعليم نے  ايک  

روزه  سرگرمياں  غو  انعقاد  کيو۔    15توڑی  پونچه  ضلع  مانہہ  2026جون   14جون  تيں 
اس  دوران  ضلع  بهر  مانہہ  بکه  بکه  کهيڈ  غی  سرگرمی  تے  صحت  تيں  متعلق   

پروگرام  منعقد  کيا  گيا تانجے  نوجواناں  تے  عوام  مانہہ  جسمانی  صحت،  فعال  زندگی   
تے  سماجی  شموليت  نانہہ  فروغ  دتو  جاسکے۔  اس  پروگرام  گو  اختتام  اج    نوجوان   

بارے  محکمہ  پونچه  غی  جانب  تيں  منعقده  ايک  شاندار  سائکل  ريلی  خدمات  تے  کهيڈ    
غے  نال  ہوو۔  ذرائع  ابلاغ  سنگ    گل  کرتا  واں    نوجوان  خدمات  تے  کهيڈ   بارے    

 محکمہ  پونچه    غا  عہدے  دار  محمد  قاسم  نے  اس  طرح  کہيو۔۔۔۔۔۔۔۔۔۔۔۔۔ 
******************* 


